
MALAYSIA MEMENANGI TIGA ANUGERAH INTERNATIONAL STEVIE®
DALAM INTERNATIONAL BUSINESS AWARDSSM TAHUN 2006 

www.stevieawards.com/iba
New York, New York – 23 Mei, 2006 – NAQIA Corporation, Point-Euro Malaysia, dan Standard Chartered Bank telah memenangi Anugerah International Stevie® bagi Malaysia dalam International Business Awards (IBA) tahunan yang ketiga, yang diibaratkan sebagai anugerah “Oscar perniagaan.”  IBA merupakan satu-satunya program anugerah perniagaan sejagat serba merangkum yang memberi penghormatan atas prestasi cemerlang di tempat kerja.

Zamila Hussin, Pengerusi Lembaga Pengarah NAQIA Corporation, Kuala Lumpur, menjadi pemenang dalam kategori Pengerusi Terbaik.  Point-Euro Malaysia, Subang Jaya, Selangor pula memenangi anugerah International Stevie dalam kategori Syarikat Baru Yang Terbaik.  Manakala Standard Chartered Bank, Kuala Lumpur, dikurniai anugerah ini atas usahanya untuk meringankan kesengsaraan HIV/AIDS, dalam kategori Program Tanggungjawab Sosial Korporat Yang Terbaik.

Ahli-ahli Jemaah Hakim dan Penasihat bagi Anugerah ini serta kakitangan masing-masing telah memilih para pemenang anugerah International Stevie daripada kalangan Peserta Peringkat Akhir, yang dikenal pasti daripada lebih 700 peserta oleh hakim-hakim sukarelawan di sekitar dunia pada peringkat penghakiman awal yang berlangsung selama dua bulan.

82 pemenang Anugerah International Stevie diumumkan hari ini dalam pelbagai kategori, antara lainnya seperti Syarikat Multinasional Terbaik, Produk Baru Yang Terbaik, Program Tanggungjawab Sosial Korporat Yang Terbaik dan Eksekutif Terbaik.  Para pemenang ini mewakili 22 negara, iaitu Amerika Syarikat, Australia, Austria, China, Croatia, Finland, India, Indonesia, Ireland, Jerman, Kanada, Korea Selatan, Kuwait, Malaysia, Nigeria, Perancis, Portugal, Republik Czech, Sweden, Thailand, Ukraine, dan United Kingdom.

Anugerah bergelar Stevie, yang berasal daripada perkataan Yunani yang bermaksud “dimahkotakan”, ini akan disampaikan kepada para pemenang semasa suatu majlis makan malam gala pada hari Isnin, 26 Jun di Hotel Marriott Marquis di Bandar Raya New York.  Upacara ini akan disiarkan secara langsung melalui video oleh Kumpulan HB, dan juga akan diudarakan secara langsung melalui radio di Amerika Syarikat oleh Business Talk Radio Network.

Senarai lengkap pemenang International Stevie tahun 2006 dan butir-butir lain boleh didapati di www.stevieawards.com/iba.

Perihal Anugerah Stevie

Anugerah Stevie, yang diibaratkan sebagai “anugerah Oscar dunia perniagaan” oleh New York Post (27 April, 2005), dikurniakan dalam tiga program: The American Business Awards (Anugerah Perniagaan Amerika), The International Business Awards (Anugerah Perniagaan Antarabangsa), dan The Stevie Awards for Women Entrepreneurs (Anugerah Stevie untuk Usahawan Wanita).  Anugerah Stevie memberi penghormatan kepada segenap jenis dan saiz syarikat serta orang di sebaliknya, dan mengiktiraf prestasi cemerlang di tempat-tempat kerja seluruh dunia.  Ketahui lebih lanjut tentang Anugerah Stevie ini di www.stevieawards.com.

Penaja Utama bagi International Business Awards tahun 2006 termasuklah Factiva dan NII Holdings.  Penaja kebangsaan ialah Emirates Post dan  Korea Business Communicators Association (Persatuan Penghubung Perniagaan Korea).  Lionbridge adalah rakan penyetempatan yang rasmi.  Penaja media ialah Canadian Business, CIO Decisions, Clickmedios, CorpComms, dan Selling Power.  Business Talk Radio Network akan mengacarakan siaran langsung upacara penyampaian anugerah ini melalui radio pada 26 Jun nanti, manakala Kumpulan HB pula akan menayangkan siaran langsungnya melalui video ke seluruh dunia.  Ketahui lebih lanjut tentang penaja kami di http://www.stevieawards.com/pubs/iba/general/173_708_3161.CFM. 

